
KAPITULU 30
Odi Malu entre Ema no Satanas

+

{3 H a'u sei tau odi malu entre 6 no feto ne'e, no entre 6-nia oan

no ninia oan; nia sei kanek 6-nia ulun, no 6 sei kanek ninia
ain-tuban.” Jénesis 3:15. Sentensa ne'ebé Maromak deklara hasoru
Satanas depois ema monu ba sala, mos profesia ida, ne'ebé kobre
tempu hotu to'o tempu nia rohan, no hatudu uluk ona funu boot
ne'ebé sei envolve ema husi rasa hotu ne'ebé sei moris iha rai.

Maromak deklara: “Ha'u sei tau odi malu” Odi malu ne'e la mosu
rasik husi ema nia natureza. Bainhira ema halo kontra Maromak nia
lei, ninia natureza sai aat, no nia sai harmonia ho Satanas, 1a'0s kontra
nia. Husi natureza, la iha odi malu entre ema sala-na'in no sala nia
hun-na'in. Sira na'in-rua sai aat liuhusi apostazia. Apdstata ida nunka
hetan deskansa, se nia la hetan simpatia no apoiu hodi lori ema seluk
atu tuir ninia ezemplu. Tan ne'e anju sira ne'ebé monu ona no ema
aat sira hamutuk iha belun-malu ida ne'ebé la iha esperansa. Se
Maromak la tama ho espesial, Satanas no ema sei halo aliansa hasoru
Lalehan; no duké kaer odi hasoru Satanas, familia umanu tomak sei
hamutuk hodi kontra Maromak.

Satanas tenta ema atu halo sala, hanesan nia halo ona anju sira atu
revolta, atu nune'e nia bele hetan ajuda iha ninia funu hasoru
Lalehan. La iha diverjénsia entre nia ho anju sira ne'ebé monu ona
kona-ba sira-nia odi ba Kristu; maske iha pontu seluk hotu sira la
akordu malu, sira hamutuk metin hodi kontra universu nia Ukun-
na'in nia autoridade. Maibé bainhira Satanas rona deklarasaun katak

odi malu sei iha entre nia no feto ne'e, no entre ninia oan no feto ne'e
nia oan, nia hatene katak ninia esforsu atu halo natureza umanu sai
aat sei hetan interrupsaun; katak ho dalan ruma ema sei hetan kbiit
atu hasoru ninia podér.

Satanas nia odi hasoru rasa umanu moris, tanba liuhusi Kristu,
ema mak Maromak nia domin no laran-luak nia objetu. Nia hakarak
hakotu Maromak nia planu ba ema nia redensaun, no hatin Maromak
nia naran, hodi estraga no halo foer Ninia liman-badaen; nia hakarak
halo lalehan triste no halo rai nakonu ho terus no estragu. No nia
hatudu buat aat hotu ne'e nu'udar rezultadu husi Maromak nia
servisu bainhira Nia kria ema.

Grasa ne'ebé Kristu kuda iha klamar mak kria iha ema odi hasoru
Satanas. La ho grasa ida ne'e ne'ebé konverte no kbiit ne'ebé halo
foun, ema sei kontinua sai Satanas nia prizioneiru, atan ida ne'ebé
prontu nafatin atu halo tuir ninia hakarak. Maibé prinsipiu foun iha
klamar kria funu iha fatin ne'ebé uluk iha dame. Kbiit ne'ebé Kristu fo
halo ema bele hasoru tiranu no uzurpador ne'e. Ema ida ne'ebé
hatudu katak nia odi sala duké hadomi sala, ema ida ne'ebé hasoru no
manan hakarak aat sira ne'ebé uluk ukun iha nia laran, hatudu servisu
husi prinsipiu ida ne'ebé mai tomak husi leten.

Kontra entre Kristu nia espiritu no Satanas nia espiritu hatudu an
ho klaru liu iha oinsa mundu simu Jesus. La'és liu tanba Nia mosu la
ho riku-soin mundu nian, luxu ka grandeza mak halo judeu sira
rejeita Nia. Sira haree katak Nia iha kbiit ne'ebé liu fali hodi substitui
vantajen sira hanesan ne'e ne'ebé hatudu iha li'ur. Maibé Kristu nia
moos no santidade mak hamosu ema sira ne'ebé la hamta'uk
Maromak sira-nia odi hasoru Nia. Ninia moris ne'ebé nega an no
ne'ebé dedika tomak ba Maromak la ho sala, sai repreensaun ida
ne'ebé la para ba povu ida ne'ebé foti-an no tuir isin nia hakarak. Ne'e
mak hamosu odi hasoru Maromak nia Oan. Satanas no anju aat sira

hamutuk ho ema aat sira. Apostazia nia forsa hotu halo konspirasaun
hasoru lia loos nia Kampiaun.

Odi malu hanesan ne'e hatudu ba Kristu nia tuir-na'in sira,
hanesan hatudu ona ba sira-nia Mestre. Ema ida ne'ebé haree sala nia
karakter ne'ebé nojo, no ho forsa husi leten hasoru tentasaun, sei
hamosu duni Satanas no ninia ema sira-nia hirus. Odi ba lia loos nia
prinsipiu moos sira, no hamoe no persegisaun hasoru ninia defensor
sira, sei iha nafatin durante sala no ema sala-na'in sira sei iha. Kristu
nia tuir-na'in sira no Satanas nia atan sira la bele harmonia. Krts nia
ofensa seidauk para. “Sira hotu ne'ebé hakarak moris ho hamta'uk
Maromak iha Kristu Jesus sei hetan persegisaun” 2 Timoteo 3:12.

Satanas nia ajente sira servisu nafatin okos ninia direksaun atu
hametin ninia autoridade no harii ninia reinu hasoru Maromak nia
ukun. Ba objetivu ida ne'e, sira buka lohi Kristu nia tuir-na'in sira no
dada sira sai husi sira-nia lealdade. Hanesan sira-nia xefe, sira
interpreta sala no halo Eskritura sira-nia signifikadu sai sala atu
kumpri sira-nia objetivu. Hanesan Satanas koko atu hatin Maromak
nia naran, nune'e moés ninia ajente sira buka atu f6 naran aat ba
Maromak nia povu. Espiritu ne'ebé oho Kristu mak book ema aat sira
atu hamate Ninia tuir-na'in sira. Buat hotu ne'e hatudu uluk ona iha
profesia dahuluk ne'e: “Ha'u sei tau odi malu entre 6 no feto ne'e, no
entre 6-nia oan no ninia oan”. No ida ne'e sei kontinua to'o tempu nia
rohan.

Satanas bolu ninia forsa hotu no tau ninia kbiit tomak iha funu.
Tansad mak nia la hetan rezisténsia boot liu? Tansa mak Kristu nia
soldadu sira dukur-dukur no la importa? Tanba sira iha de'it ligasaun
loloos ki'ik ida ho Kristu; tanba sira falta tebes Ninia Espiritu. Ba sira,
sala la'6s buat ida ne'ebé nojo no sira odi, hanesan ba sira-nia Mestre.
Sira la hasoru sala, hanesan Kristu halo, ho rezisténsia ne'ebé firme
no deside ona. Sira la komprende sala nia aat no maldade ne'ebé boot

liu, no sira matan-delek ba nakukun nia prinsipe nia karakter no ninia
kbiit. Iha odi ki'ik de'it hasoru Satanas no ninia servisu sira, tanba iha
ignoransia boot tebes kona-ba ninia kbiit no maldade, no kona-ba
ninia funu nia luan boot hasoru Kristu no Ninia igreja. Ema barak
tebes hetan lohi iha ne'e. Sira la hatene katak sira-nia inimigu mak
jeneral ida ne'ebé forte, ne'ebé kontrola anju aat sira-nia hanoin, no
katak ho planu sira ne'ebé hanoin didi'ak ona no movimentu matenek
sira, nia halo funu hasoru Kristu atu hakotu klamar sira-nia
salvasaun. Entre ema sira ne'ebé dehan sira kristaun, no mos entre
evanjelhu nia ministru sira, ema la rona besik referénsia ida ba
Satanas, se la'és karik dala ruma ko'alia liu de'it kona-ba nia iha
pulpitu. Sira la tau atensaun ba prova sira kona-ba ninia hahalok no
susesu ne'ebé la para; sira la importa avizu barak kona-ba ninia
matenek-lohi; sira hanesan la rekofese ninia ezisténsia rasik.

Durante ema sira la hatene ninia planu sira, inimigu ne'ebé matan
moris ne'e tuir sira-nia ain-fatin momentu-momentu. Nia tama ho
ninia prezensa iha uma-kain nia parte hotu, iha ita-nia sidade sira-
nia dalan hotu, iha igreja sira, iha nasaun nia konsellu sira, iha
tribunal sira, halo ema konfuzaun, lohi, dada ba sala, iha fatin hotu
estraga mane, feto no labarik sira-nia klamar no isin, fahe familia sira,
kuda odi, inveja, funu malu, revolta no oho malu. No mundu kristaun
hanesan haree buat sira ne'e hanesan Maromak mak hatuur ona sira
no sira tenke iha.

Satanas buka nafatin manan Maromak nia povu hodi sobu bareira
sira ne'ebé haketak sira husi mundu. Israel uluk nian hetan dada ba
sala bainhira sira koko hamutuk ho nasaun pagaun sira, buat ne'ebé
Maromak bandu. Ho dalan hanesan, Israel modernu hetan lori sai
husi dalan. “Mundu ida ne'e nia maromak halo ona matan-delek ba
sira ne'ebé la fiar sira-nia hanoin, atu Kristu nia evanjelhu gloria nian
nia naroman, ne'ebé mak Maromak nia imajen, keta nabilan ba sira” 2
Korinto 4:4. Ema hotu ne'ebé la'6s Kristu nia tuir-na'in ne'ebé deside

ona, mak Satanas nia atan. Tha fuan ne'ebé seidauk moris fali, iha
domin ba sala no hakarak atu kaer no f6 deskulpa ba sala. Tha fuan
ne'ebé hetan ona renovasaun, iha odi ba sala no rezisténsia firme
hasoru sala. Bainhira kristaun sira hili hamutuk ho ema sira ne'ebé la
hamta'uk Maromak no la fiar, sira tau sira-nia an iha tentasaun nia
oin. Satanas subar an husi sira-nia matan no ho nonok dada ninia
kobertura lohi nian taka sira-nia matan. Sira la bele haree katak belun
hanesan ne'e sei halo aat ba sira; no durante tempu tomak sira sai
hanesan ho mundu iha karakter, liafuan no hahalok, sira sai matan-
delek liu tan.

Halo tuir mundu nia kostume sira konverte igreja ba mundu;
nunka konverte mundu ba Kristu. Bainhira ema sai baibain ho sala,
sala sei hatudu duni la nojo hanesan uluk. Ema ne'ebé hili atu
hamutuk ho Satanas nia atan sira, lakleur sei para ta'uk sira-nia na'in.
Bainhira iha ita-nia knaar nia dalan ita hasoru provasaun, hanesan
Daniel iha liurai nia palasiu, ita bele fiar katak Maromak sei proteje
ita; maibé se ita rasik tau ita-nia an iha tentasaun okos, ita sei monu,
lalais ka neineik.

Tentador dala barak servisu ho susesu liu liuhusi ema sira ne'ebé
ema la suspeita liu katak sira iha ninia ukun okos. Ema sira ne'ebé iha
talentu no edukasaun hetan admirasaun no onra, hanesan kualidade
sira ne'e bele troka fali ta'uk ba Maromak ne'ebé la iha, ka f6 direitu
ba ema atu hetan Ninia favor. Talentu no kultura, se ita haree sira
mesak, mak Maromak nia prezente; maibé bainhira sira hetan uza atu
troka fali piedade (laran-hamta'uk Maromak), bainhira, duké lori
klamar besik liu ba Maromak, sira lori klamar dook husi Nia, entaun
sira sai maldisaun no lasu ida. Ema barak iha hanoin katak buat hotu
ne'ebé hanesan kortezia ka hahalok di'ak, iha sentidu balu, tenke
pertense ba Kristu. Nunka iha sala ida ne'ebé boot liu ida ne'e.
Kualidade sira ne'e tenke halo furak kristaun ida-idak nia karakter,
tanba sira sei fo influénsia forte ba relijiaun loos nia parte; maibé sira

tenke konsagra ba Maromak, se lae sira mos sai kbiit ida ba buat aat.
Mane barak ne'ebé iha intelijénsia kultivadu no hahalok kmanek,
ne'ebé sei la hattin an atu halo buat ne'ebé ema konsidera baibain
nu'udar hahalok imoral, mak de'it instrumentu ida ne'ebé brilla iha
Satanas nia liman. Ninia influénsia no ezemplu nia karakter ne'ebé
subar no lohi halo nia sai inimigu perigozu liu ba Kristu nia kauza
duké ema sira ne'ebé la hatene buat ida no la iha kultura.

Liuhusi orasaun ho laran tomak no depende ba Maromak, Salomao
hetan matenek ne'ebé halo mundu hakfodak no admira. Maibé
bainhira nia fila husi ninia forsa nia Hun, no la'o ba oin hodi fiar ba nia
an rasik, nia monu ba tentasaun hanesan presa ida. Entaun kbiit furak
sira ne'ebé Maromak f6 ba liurai matenek liu ida ne'e, halo de'it nia sai
ajente ida ne'ebé efikas liu ba klamar sira-nia inimigu.

Durante Satanas buka nafatin atu halo sira-nia hanoin matan-
delek ba lia loos ida ne'e, kristaun sira labele haluha katak “ita la funu
hasoru isin no raan, maibé hasoru prinsipadu sira, hasoru kbiit sira,
hasoru mundu ida ne'e nia nakukun nia ukun-na'in sira, hasoru
espiritu aat sira iha fatin aas sira” Efezu 6:12. Avizu ne'ebé Maromak
inspira kontinua rona liuhusi sékulu sira to'o ita-nia tempu: “Halo an
hakmatek, matan moris; tanba imi-nia inimigu diabu, hanesan liaun
ida ne'ebé hakilar, la'o haleu, buka ema ne'ebé nia bele han”” 1 Pedro
5:8. “Hatais Maromak nia armadura tomak, atu imi bele hamriik
hasoru diabu nia lohi sira.” Efezu 6:11.

Husi Adao nia loron to'o ita-nia tempu, ita-nia inimigu boot uza
ninia kbiit atu oprime no estraga. Agora nia prepara hela ba ninia
kampana ikus hasoru igreja. Ema hotu ne'ebé buka atu tuir Jesus sei
hasoru inimigu ne'ebé la iha laran-kmaan ne'e iha funu. Kristaun ida
tuir besik liu Modelu husi Maromak, nia sei sai duni alvu liu ba
Satanas nia ataka sira. Ema hotu ne'ebé servisu ho aktivu iha
Maromak nia kauza, buka atu loke sai ida aat ne'e nia lohi sira no
aprezenta Kristu ba povu nia oin, sei bele hamutuk iha Paulo nia

testemunu, iha ne'ebé nia ko'alia kona-ba servi Na'i ho haraik-an
tomak, ho ben-matan barak no tentasaun sira.

Satanas ataka Kristu ho ninia tentasaun sira ne'ebé makaas liu no
matenek-lohi liu, maibé iha funu hotu Kristu duni sai nia. Funu sira
ne'e Nia halo ba ita-nia parte; manan sira ne'e halo ita bele manan.
Kristu sei fo forsa ba ema hotu ne'ebé buka. La iha ema ida ne'ebé
Satanas bele manan se ema ne'e rasik la konkorda. Tentadoér la iha
kbiit atu kontrola ema nia hakarak ka obriga klamar atu halo sala. Nia
bele halo ema susar, maibé nia labele halo ema foer. Nia bele hamosu
terus boot, maibé 1a'0s foer. Lia loos katak Kristu manan ona tenke f6
aten-barani ba Ninia tuir-na'in sira atu halo funu ho aten-barani
hasoru sala no Satanas.

